
తాలాంకనందినీపరిణయము











		
దరహాస మసమ‘సిద్ధాన్తకౌముది’ లస

        త్సుధమహాగంభీర‘సూక్తి’లీల

శ్రీరుచిత్రివళి‘శృంగారతరంగిణి’

        సాకల్య ‘సుగుణరత్నాకరంబు’



	 







	గీ.	
కామినులలోన నదియె శిరోమణియును

గాన యీబూచాన సకలకళానిధాన

యగుట నభిమన్యునకె జోడుదగిన దాల

తాంగి యంగజపుషితమాయాకురంగి.

	గీ.	
ధన్యు లాశశిరేఖాభిమన్యు లిట్లు

బాల్యము దొలంగి యౌవనస్థల్యు లగుటఁ

దొల్లి తమమౌగ్ధ్యభావంబులెల్లఁ దొలఁగి

రసికతానందశృంగారరసము లెసఁగ.

	క.	
అటువలె యౌవన మత్యు

త్కటమగుతఱిఁ బార్థసుతుని గాంచినచో యె

చ్చటనుండి గల్గెనో గద

కుటిలాలక కపుడు క్రొత్తక్రొత్తని సిగ్గుల్.

	శా.	
ఇన్నాళ్లన్వలె నాతఁ డిట్లెదురుఁగా నేతేఱఁగాఁ దళ్కువా

ల్గన్ను ల్వాలిచి వానిసోయగము క్రీగంటం గనుం జెంతలే

కున్నం జింతిలుఁ దల్పుచాటుఁగొని యత్యుత్సాహతం గాంచు నె

న్నెన్నో చిన్నతనాన గొన్నబను లూహించుం దదైకారతిన్.

	వ.	
ఇట్లు నిరంతరనిశాకాంతవసంతజయంతనలమహీకాంతనితాంతకాంత

సుందరతానిశాంతుండును దోర్వీర్యదూరీకృతకుమారుండును నగణ్య

లావణ్యసింధురాట్కుమారీకుమారుండును చండవేదండతుండాయమాన

బాహుదండపాండితీశౌండీర్యగాండీవికుమారుండును నైననయ్యభిమన్యునిం

గాంచి, యక్కాంత దురంతలతాంతకుంతసంతానసంతాపితస్వాంతయై

చింతిలుచు దనమనంబున.

"https://te.wikisource.org/w/index.php?title=పుట:TALANKA-NANDINI-PARINAYAMU.pdf/157&oldid=342985" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 13 ఫిబ్రవరి 2021న 12:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

